
VAKALISA ULUVO LWAKHO! 

ISICWANGCISOBUCHULE ESILUYILO ESINGOKHUSELEKO EZINDLELENI 

(RSS) – IMIBUZO EBUZWA RHOQO  

1. Kutheni le nto esi sicwangciso sibalulekile? 

a. Isicwangcisobuchule esingokhuseleko ezindleleni sibonelela 

ngesicwangciso esilungelelanisiweyo sokunciphisa izinga eliphezulu 

lokubhubha kwabantu ezindleleni kunye nokwenzakala kumasipala 

uphela.  

 

2. Ingaba esi sicwangcisobuchule sindichaphazela njani mna? 

a. Kwenza iindlela zethu zikhuseleke kuwe nakusapho lwakho 

ngokunciphisa iingozi kunye nokuphucula indlela abantu abaqhuba 

ngayo, abahamba ngayo ngeenyawo, abakhwela ngayo iibhayisekile   

kunye nabahamba ngayo ngezithuthi zikawonkewonke. 

 

3. Ingaba iza kumiselwa njani kwaye nini iRSS? Imimandla ekuza kuqalwa ngayo 

iza kujongwa njani?  

a. I-RSS iza kumiselwa kusetyenziswa isicwangciso sokumisela 

ngokwezigaba esibonakalisa uxanduva olucacileyo, amaxesha 

amisiweyo kunye nohlahlo lwabiwomali kuwo onke amasebe 

afanelekileyo eSixeko kunye namanye amahlakani. Imimandla iza 

kujongwa ngokuthi kusetyenziswe iinkcukacha zeengozi zezithuthi, 

ukuchazwa komngcipheko kunye nokuqwalaselwa kolingano 

kugxininiswa kwiindlela ezisemngciphekweni omkhulu, ukusetyenziswa 

komhlaba kunye neendawo ezinabona basebenzisi beendlela 

basesichengeni. Oku kuya kwenziwa ngeenkqubo zexesha elifutshane, 

eliphakathi kunye nexesha elide. Imizekelo yezi nkqubo ibonakaliswe  

kwiSahluko seRSS eluyilo.  

 

4. Ingaba oku kuza kuluphucula njani ukhuseleko ezindleleni kwindawo 

endihlala kuyo? 

a. Ukhuseleko ezindleleni luya kuphuculwa ngokucutha umngcipheko 

kuyo yonke inkqubo yezothutho ngokuyilwa kweendlela 

ezikhuselekileyo, isantya esikhuselekileyo, ukunyanzeliswa komthetho 

okujoliswe kuko kunye nokwenziwa kwezigqibo okuqhutywa 

ziinkcukacha ezikhoyo. Ngokubeka phambili abasebenzisi bendlela 

abasesichengeni kunye nokuyila inkqubo yokukhusela abantu 

ngcono, injongo yoko kukunciphisa ukwenzakala ngokumandla kunye 

nokubhubha kwabantu kuzo zonke iindawo esihlala kuzo kwisixeko 

siphela ngokuhamba kwexesha. 

 

5. Sithini esi sicwangcisobuchule malunga nokuziphatha kwabaqhubi? 

a. Siyaqonda ukuba ngelixa abaqhubi kufuneka bathathe uxanduva, 

impazamo yabantu asinakuyiphepha, ngoko ke inkqubo yendlela 

kufuneka inciphise ingozi xa kusenzeka iimpazamo. Sijolise kwindlela 

yokuziphatha engakufaka emngciphekweni ophezulu 

njengokubalekisa ngesantya esiphezulu kunye nokuphazamiseka 

kokuqhuba ngokunyanzeliswa komthetho ngobuchule, imfundo kunye 

noyilo lwendlela olukhuthaza ukuziphatha ngokukhuselekileyo kunye 

nokukhusela abanye abantu.  

 

6. ISixeko sibakhusela njani abahambi ngeenyawo nabakhweli beebhayisikile? 

a. I-RSS ibeka phambili abahambi ngeenyawo nabakhweli beebhayisikile 

ngoyilo lweendlela ezikhuselekileyo, ukuthomalalisa ugxalathelwano 

lwezithuthi, ulawulo lwesantya kunye neziseko ezingundoqo ezakhiwe 

ngenjongo yokuhamba ngeenyawo nokukhwela ibhayisekile 

kwiindawo ezisesichengeni.  

 

7. Leliphi inqanaba likarhulumente elinoxanduva lokhuseleko ezindleleni 

eKapa? 

a. Ukhuseleko ezindleleni luxanduva ekwabelwana ngalo kuwo onke 

amanqanaba karhulumente. Urhulumente wesizwe kunye 

nowephondo  bamisela umthetho kunye nomgaqonkqubo, ngelixa 

iSixeko sinoxanduva lokucwangcisa, ukuyila nokulawula uninzi 

lweendlela zasekuhlaleni ngokunjalo nonyanzeliso, imfundo kunye 

nongenelelo lokhuseleko lwemihla ngemihla kwinqanaba lesixeko, 

ukusebenza ngentsebenziswano nabanye oogunyaziwe. 

 

8.  Ingaba abahlali, amashishini kunye nemibutho yasekuhlaleni  bangaluxhasa 

njani ukhuseleko ezindleleni eKapa? 

a. Uluntu, amashishini kunye nemibutho ingasebenzisana neSixeko,  

ixhase amalinge okhuseleko lasekuhlaleni kwaye ithathe inxaxheba 

kwiinkqubo zokuthatha inxaxheba koluntu ukunceda ekudaleni izitrato 

ezikhuselekileyo. 

 

9. Iza kujongwa  njani inkqubela? 

a. Inkqubela iza kujongwa ngokuthi kusetyenziswe  izikhombisi ezicacileyo 

ezifana nokuncitshiswa kwenani lokubhubha kwabantu ezindleleni 

kunye nokwenzakala ngokumandla, okuxhaswe ngokubeka iliso 

kwiinkcukacha zengozi ezindleleni, ukusebenza konyanzeliso 

lomthetho  kunye nokubek’iliso kwiinkqubo zokhuseleko.  

 

10.  Loluphi uhlobo lwezimvo  ezisifunayo iSixeko ngale nkqubo 

yentathonxaxheba yoluntu?  

a. ISixeko sifuna izimvo ngokumalunga nomkhombandlela weRSS 

ngokubanzi, izinto eziphambili ngokubaluleka kunye nendlela 

ecetywayo yokuphucula ukhuseleko ezindleleni. Oku kuquka izimvo 

malunga nombono, imiqathango ekhokelayo kunye nemimandla 

ekugxilwe kuyo, nokuba ingaba iyasebenza na ekujonganeni 

nemingeni yokhuseleko ezindleleni esijongene nayo eKapa. 

11.  Ndingazingenisa izimvo ezimalunga neenkxalabo ngokubanzi okanye ezithile 

kwindawo endihlala kuyo okanye kufuneka izimvo zam zinxulumane kuphela 

neRSS? 

a. Abahlali bamkelekile ukuba bavakalise iinkxalabo zokhuseleko 

ezindleleni jikelele okanye zengingqi zabo kodwa ezi zimvo  kufuneka 

zigxile  kwindlela ezi ngxaki  ezinxulumana ngayo neRSS, izinto 

eziphambili kunye nemigaqo. 

 

12. Ungaba ngowuphi umahluko phakathi kwesicelo seenkonzo kunye 

nokuphawula  kumgaqonkqubo? 

a. Isicelo seenkonzo sibhekisa kumba othile osisiseko kwaye kujongwana 

naso ngokusebenzisa amajelo eenkonzo eSixeko. Kule meko, 

ukuphawula komgaqonkqubo kuya kuthetha ukunika iimbono zakho 

ngokujoliswe  kwiRSS. 

 

13. Ndingaphakamisa iimbono  ezintsha okanye ndinike uluvo lwam  nje ngento 

esele ikwiRSS eluyilo? 

a. Abahlali nabo bachaphazelekayo banakho ukunika izimvo 

kwiziphakamiso  ezikwiRSS eluyilo  baze bacebise ngeembono 

ezintsha, ukuba iimbono ezo  zinxulumene nendlela yokhuseleko 

ezindleleni ngokubanzi,  izinto eziphambili kunye nesikhokelo 

ekufuneka sithathwe siSixeko kwinqanaba lesicwangcisobuchule.  

 

14. Ingaba ndingazithumela iifoto, ubungqina okanye imizekelo nezimvo zam? 

a. Ukuqhobosela ubungqini  kuxhomekeke kwiqonga olisebenzisayo. 

Ukuba usebenzisa iphepha elithi ‘Have Your Say’ ukungenisa izimvo 

zakho, awuzukwazi ukuqhoboshela nantoni na. 

 

15. Ingaba uluvo lwam luya luyakwamkelwe  kwaye luphendulwe ngokuthe 

ngqo?  

a. Bonke abantu abathe baphawula kule nkqubo baya kufumana i-

imeyile eya  kubandakanya uxwebhu lwempendulo. 

 


